ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 19-Ի N 2036-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
	[bookmark: _Hlk88664691]1․ ՀՀ ֆինանսների նախարարություն
	22․04․2025թ․

	
	№ 01/2-1/9270-2025

	ՀՀ փոխվարչապետի ս.թ. ապրիլի 16-ի թիվ 02.1/60.2/12474-2025 հանձնարարականի կատարման կապակցությամբ, Հայաստանի Հանրապետության կառավարության 2024 թվականի դեկտեմբերի 19-ի թիվ 2036-Ն որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է


	[bookmark: _Hlk88664852]2. ՀՀ պետական եկամուտների կոմիտե 
	21.04.2025թ․

	
	№ 01/3-2/26951-2025

	Հարգելի պարոն նախարար
«Հայաստանի Հանրապետության կառավարության 2024 թվականի դեկտեմբերի 19-ի N 2036-Ն որոշման մեջ լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը․
Նախագծում բացակայում է որևէ կարգավորում հատկացված արտոնության ծավալներից հրաժարվող անձանց լիցենզիաների գործողության դադարեցման, դրանց վերաբերյալ մաքսային մարմնին իրազեկման մասին։
Այսինքն՝ առաջարկվող կարգավորման արդյունքում կարող է ստեղծվել մի իրավիճակ, երբ սակագնային արտոնությունից հրաժարված անձը, օգտագործելով իր մոտ առկա լիցենզիան իրականացնի մաքսային ձևակերպումներ՝ լիցենզիայով տրամադրված արտոնության շրջանակներում, անկախ այդ արտոնությունից հրաժարված լինելու հանգամանքից։ Հետևաբար՝ առաջարկվող կարգավորումների շրջանակում՝ նման խնդիրներից խուսափելու նպատակով նախագծում առաջարկում ենք նախատեսել լրացուցիչ կարգավորումներ, որոնց համաձայն․ 

ա) ՀՀ էկոնոմիկայի նախարարությունը Նախագծի 1-ին կետով լրացվող 16․4-րդ կետում հիշատակված ժամկետի ավարտից հետո մեկօրյա ժամկետում մաքսային մարմնին տրամադրի ամփոփ տեղեկատվություն խնդրո առարկա արտոնությունից օգտվելու նպատակով ՀՀ կառավարության 2024 թվականի  դեկտեմբերի 19-ի թիվ 2036-Ն որոշման (այսուհետ՝ ՀՀ կառավարության որոշում) ընդունման օրվանից սկսած՝ լիցենզավորված բոլոր անձանց, նրանց տրամադրված արտոնության ծավալների (այդ թվում՝ տեղեկատվության տրամադրման օրվա դրությամբ այդ անձանց հասանելիք արտոնության մնացորդային ծավալների) վերաբերյալ, 












[bookmark: _Hlk197088962]բ) Նախագծով նախատեսվող գործընթացի մեկնարկի օրվանից մինչև մաքսային մարմնին՝ ՀՀ էկոնոմիկայի նախարարության կողմից համապատասխան տեղեկատվության ներկայացման օրը, խնդրո առարկա արտոնությամբ ձևակերպումներ չեն իրականացվելու։


Միաժամանակ, առաջարկում ենք խմբագրել Նախագծի 1-ին կետով լրացվող 16․3-րդ կետի կարգավորումները՝ հստակեցնելով թե առաջարկվող կետում ինչ համամասնությամբ են բաշխվելու արտոնության ծավալները։



Հայտնում ենք նաև, որ ՀՀ կառավարության որոշման ընդունման համար հիմք է հանդիսացել Եվրասիական տնտեսական հանձնաժողովի խորհրդի 2024 թվականի նոյեմբերի 29-ի N 106 որոշմամբ նախատեսված սակագնային արտոնության կիրառմանը վերաբերող կարգավորումը։ Ընդ որում՝ նշված որոշմամբ նախատեսված են արտոնության տրամադրման պայմաններ, որոնք՝ ՀՀ կառավարության որոշմամբ՝ լիցենզիայի տրամադրմանը վերաբերող  կարգավորումների շրջանակներում անտեսվել են։ Օրինակ՝ ՀՀ կառավարության որոշմամբ հաստատված Հավելված 1-ի 19-րդ կետում՝ նախատեսված չի լիցենզիայի ստացման նպատակով դիմումի ներկայացմանը զուգահեռ, արտոնության տրամադրման պայմանների պահպանումը հիմնավորող որևէ փաստաթղթի ներկայացման պահանջ, ՀՀ կառավարության որոշմամբ նախատեսված չի արտոնության տրամադրման պայմանների պահպանման ստուգման, վերահսկողության մեխանիզմների վերաբերյալ որևէ կարգավորում: 
Հաշվի առնելով նշվածն առաջարկում ենք Նախագծում տեղ գտած կարգավորումներին զուգահեռ նախատեսել կարգավորումներ՝ հիշատակված խնդիրները վերացնելու նպատակով։

	




Ընդունվել է:
   
     Նախագիծը լրացվել է նոր 16․5-րդ կետով, որի 1) ենթակետի համաձայն՝ լիազոր մարմինը սույն կարգի 16․1-ին կետում նշված ժամկետի ավարտից հետո մեկօրյա ժամկետում մաքսային ոլորտի լիազոր մարմնին է տրամադրում տեղեկատվություն՝ սույն որոշման 16․1-ին կետում նշված հայտատուների /իրենց  լիցենզիայով հատկացված ծավալից ամբողջությամբ կամ մասնակի հրաժարված/ վերաբերյալ՝ նշելով կազմակերպության անվանումը և լիցենզիայի համարը։

Ընդունվել է:
Նախագիծը լրացվել է նոր 16․5-րդ կետով, որի 2) ենթակետով, որով նախատեսվել են առաջարկվող դրույթները, բացառությամբ՝ «տեղեկատվության տրամադրման օրվա դրությամբ այդ անձանց հասանելիք արտոնության մնացորդային ծավալների» դրույթից, քանի որ Էկոնոմիկայի նախարարությունը նշված տեղեկատվությանը չի տիրապետուոմ և համաձայն ՀՀ կառավարության 2024 թվականի  դեկտեմբերի 19-ի թիվ 2036-Ն որոշման հավելված 1-ի 17-րդ կետի՝ արտաքին տնտեսական գործունեության մասնակիցների կողմից Հայաստանի Հանրապետության տարածք սերուցքային կարագի ներմուծման բնաիրային ծավալների մասին տեղեկությունը յուրաքանչյուր ամսվա համար մինչև հաջորդող ամսվա 15-ը ստանում է Մաքսային ոլորտի լիազոր մարմինը լիազոր մարմնի կողմից։




Ընդունվել է:
Նախագիծը լրացվել է նոր 16․5-րդ կետով, որի 2) ենթակետով նախատեսվել են առաջարկվող դրույթները։

Չի ընդունվել։
ՀՀ կառավարության 2024 թվականի  դեկտեմբերի 19-ի թիվ 2036-Ն որոշման հավելված 1-ի 4-րդ կետում տրված է բաշխման սկզբունքը։
Ընդունվել է:
Նախագիծը լրացվել է նոր 16․6-րդ կետով

	[bookmark: _Hlk184820942]3. ՀՀ մրցակցության պաշտպանության հանձնաժողով
	21.04.2025թ․

	
	№ ԳՈԳ/432-2025

	Հարգելի՛ պարոն Պապոյան,
«Հայաստանի Հանրապետության կառավարության 2024 թվականի դեկտեմբերի 19-ի թիվ 2036-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Մրցակցության պաշտպանության հանձնաժողովը հայտնում է հետևյալը․
Նախագծով առաջարկվում է Հայաստանի Հանրապետության կառավարության 2024 թվականի դեկտեմբերի 19-ի «Հայաստանի Հանրապետության տարածք ներմուծվող սերուցքային կարագի նկատմամբ սակագնային արտոնություն կիրառելու, ներմուծման բաշխման կարգը, մեկանգամյա և գլխավոր լիցենզիաների ձևերը հաստատելու մասին» N 2036-Ն որոշման N 1 հավելվածում (այսուհետ՝ Հավելված) կատարել համապատասխան փոփոխություններ, ըստ որի Հավելվածը լրացվում է  համապատասխան բովանդակությամբ նոր` 16.1-ին, 16․2-րդ, 16․3-րդ և 16.4-րդ կետերով, այն է`
«16.1. Հաստատումները 2025 թվականի մայիսի 2-ից մինչև մայիսի 8-ը իրավունք ունեն հրաժարվելու իրենց հատկացված ծավալից՝ ամբողջությամբ կամ մասնակի։ Հաստատման հատկացված ծավալից հրաժարվելու մասին դիմումը ներկայացվում է լիազոր մարմին էլեկտրոնային եղանակով (էլեկտրոնային հասցեն` secretariat@mineconomy.am), փոստային առաքմամբ կամ առձեռն։ Էլեկտրոնային եղանակով դիմելու դեպքում դիմումը անհրաժեշտ է ներկայացնել Հայաստանի Հանրապետության օրենսդրությամբ սահմանված կարգով՝ էլեկտրոնային թվային ստորագրությամբ:
16․2․ Ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու համար հայտատուները 2025 թվականի մայիսի 12-ից մինչև մայիսի 16-ը լիազոր մարմին են ներկայացնում հայտ՝ սույն կարգի 19-րդ կետի պահանջներին համապատասխան:
16․3․ Սույն կարգի 16․1-ին կետի համաձայն՝ չբաշխված ներմուծման թույլատրելի ծավալը լիազոր մարմնի կողմից բաշխվում է`
1) պատմական գնորդների համար` սույն կարգի 8-րդ կետի պահանջներին համապատասխան.
2) արտաքին տնտեսական գործունեության այլ մասնակիցների միջև` հավասարաչափ, բայց ոչ ավելի, քան իր կողմից խնդրարկված ծավալը։
16․4․ Սույն կարգի 16․2-րդ կետի պահանջներին համապատասխան հայտ ներկայացրած արտաքին տնտեսական գործունեության մասնակիցների միջև ներմուծման թույլատրելի ծավալը բաշխվում է` լիազոր մարմին ներմուծման համար արտաքին տնտեսական գործունեության մասնակցի կողմից դիմում-հայտ ներկայացվելու ժամկետի ավարտից հետո 2 աշխատանքային օրվա ընթացքում:։
Նախագծի համապատասխան կետերով նախատեսվող այն կարգավորումների մասով, որոնք վերաբերվում են Հայտատուների իրենց հատկացված քվոտայի ծավալից ամբողջությամբ կամ մասնակի հրաժարվելու իրավունքին, հայտնում ենք, որ նման ընթացակարգի սահմանման անհրաժեշտությունը հիմնավորման կարիք ունի, քանի որ գործող Հավելվածի 30-րդ և 31-րդ կետերով սահմանված են ներմուծման լիցենզիայի կասեցման կամ դադարեցման հիմքերը, ըստ որի ներմուծման լիցենզիայի գործողությունը կասեցվում կամ դադարեցվում է լիցենզիա ստացած անձի դիմումի համաձայն, հետևաբար խնդրարկված քվոտայի ծավալը այլևս չպահանջված լինելու պարագայում լիցենզավորված անձը կարող է հրաժարվել դրանից համապատասխան ընթացակարգով:

Ինչ վերաբերում է ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու հայտերի ներկայացման ժամկետների երկարաձգմանը, ապա առաջարկում ենք անհրաժեշտ փոփոխությունը կատարել Հավելվածի համապատասխան կետում:



Միևնույն ժամանակ, հաշվի առնելով, որ Նախագծի 16․3 կետի 2-րդ մասով նախատեսվում էր իրականացնել արտաքին տնտեսական գործունեության այլ մասնակիցների միջև ներմուծման թույլատրելի ծավալի բաշխման սկզբունքի փոփոխություն, առաջարկում ենք նախատեսվող փոփոխությունը իրականացնել Հավելվածի համապատասխան կետում, մասնավորապես՝ Հավելվածի 14-րդ կետի «Արտաքին տնտեսական գործունեության այլ մասնակիցների միջև ներմուծման թույլատրելի ծավալը բաշխվում է համամասնորեն: Արտաքին տնտեսական գործունեության այլ մասնակիցների միջև ներմուծման թույլատրելի ծավալի բաշխումը յուրաքանչյուր մեկ մասնակցի մասով չպետք է գերազանցի արտաքին տնտեսական գործունեության այլ մասնակիցներին հասանելիք ներմուծման թույլատրելի ընդհանուր ծավալի 20 տոկոսը:» բառերը փոխարինել «Արտաքին տնտեսական գործունեության այլ մասնակիցների միջև ներմուծման թույլատրելի ծավալը բաշխվում է հավասարաչափ, բայց ոչ ավելի, քան իր կողմից խնդրարկված ծավալը։» բառերով:
Վերոգրյալ առաջարկը վերաբերելի է նաև Հավելվածի 16-րդ կետի 2-րդ մասի սահմանմանը:
  Միաժամանակ, առաջարկում ենք 14-րդ կետի համաձայն արտաքին տնտեսական գործունեության այլ մասնակիցների միջև ներմուծման թույլատրելի ծավալի հավասարաչափ (բայց ոչ ավելի, քան իր կողմից խնդրարկված ծավալը) բաշխումն իրականացնել մինչև արտաքին տնտեսական գործունեության այլ մասնակիցներին հատկացված ներմուծման թույլատրելի ամբողջ ծավալի սպառումը։

	


























Ընդունվել է
   Նախագծի 16․1-ին կետը խմբագրվել է հավելված 1-ի 31-րդ կետի 4) -րդ ենթակետին համապատասխան։ 




Ընդունվել է մասնակի
   Նախագծի 16.2-րդ կետում նշված ժամկետները վերաբերում են   Սույն կարգի 16․1-ի կետի հիմքով /հրաժարման/ ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու հայտերի ներկայացման ժամկետներին։ Նախագծի 16.2-րդ կետը լրացվել է  Սույն կարգի 16․1-ին կետի համաձայն բառերով։

Չի ընդունվել
  Որոշման հավելվածի 14-րդ կետի և 16-րդ կետի 2-րդ մասի պահանջներին համապատասխան՝ արտաքին տնտեսական գործունեության այլ մասնակիցների միջև ներմուծման թույլատրելի ծավալի բաշխման գործընթացներն արդեն իսկ իրականացված են, իսկ Նախագծի 16․3 կետի 2-րդ մասով նախատեսված դրույթը վերաբերում է   Սույն կարգի 16․1-ի կետի հիմքով /հրաժարման/ ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալի բաշխման իրականացմանը։

	4. ՀՀ արդարադատության նախարարություն

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2024 թվականի դեկտեմբերի 19-ի N 2036-Ն որոշման մեջ լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2024 թվականի դեկտեմբերի 19-ի N 2036-Ն որոշման մեջ լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2024 թվականի դեկտեմբերի 19-ի N 2036-Ն որոշման հավելված 1-ը (այսուհետ՝ Հավելված 1) լրացնել հետևյալ բովանդակությամբ նոր՝ 16․1-ին կետով.
«16.1. Հայտատուները 2025 թվականի մայիսի 2-ից մինչև մայիսի 8-ը իրավունք ունեն հրաժարվելու իրենց հատկացված ծավալից՝ ամբողջությամբ կամ մասնակի։ Հայտատուին հատկացված ծավալից հրաժարվելու մասին դիմումը ներկայացվում է լիազոր մարմին էլեկտրոնային եղանակով (էլեկտրոնային հասցեն` secretariat@mineconomy.am), փոստային առաքմամբ կամ առձեռն։ Էլեկտրոնային եղանակով դիմելու դեպքում դիմումը անհրաժեշտ է ներկայացնել Հայաստանի Հանրապետության օրենսդրությամբ սահմանված կարգով՝ էլեկտրոնային թվային ստորագրությամբ:»:
Այս առումով, հարկ է նկատի ունենալ, որ Հավելված 1-ի 3-րդ կետի 2-րդ և 3-րդ ենթակետերի համաձայն.
«…2) մեկանգամյա լիցենզիա՝ լիցենզիա, որը տրվում է արտաքին առևտրային գործունեության մասնակցին արտաքին տնտեսական գործարքի հիման վրա, որի առարկան լիցենզավորման ենթակա ապրանքն է, և որն իրավունք է տալիս սահմանված քանակով տվյալ ապրանքի ներմուծման համար.
3) գլխավոր լիցենզիա՝ լիցենզիա, որն արտաքին առևտրային գործունեության մասնակցին իրավունք է տալիս լիցենզավորման ենթակա առանձին տեսակի ապրանք ներմուծելու համար՝ լիցենզիայով նախատեսված քանակով.»:
Հավելված 1-ի 6-րդ և 7-րդ կետերի համաձայն.
«6. Ներմուծման համար արտաքին տնտեսական գործունեության մասնակցի կողմից լիազոր մարմին հայտեր ներկայացվելու վերջնաժամկետ սահմանվում է սույն որոշումն ուժի մեջ մտնելու օրվան հաջորդող 20-րդ աշխատանքային օրը: Հայտատուն իրավունք ունի իր կողմից ներկայացված դիմում-հայտը ենթարկելու փոփոխության՝ մինչ նշված՝ սույն որոշումն ուժի մեջ մտնելու օրվան հաջորդող 5-րդ աշխատանքային օրը:
7. Արտաքին տնտեսական գործունեության մասնակիցների միջև ներմուծման թույլատրելի ծավալը բաշխվում է` լիազոր մարմին ներմուծման համար արտաքին տնտեսական գործունեության մասնակցի կողմից դիմում-հայտ ներկայացվելու ժամկետի ավարտից հետո 5 աշխատանքային օրվա ընթացքում:»:
Հավելված 1-ի 27-րդ և 28-րդ կետերի համաձայն.
«27. Մեկանգամյա կամ գլխավոր լիցենզիայի գործողության ժամկետի ավարտ է համարվում 2025 թվականի հունիսի 15-ը ներառյալ:
28. Չի թույլատրվում տրամադրված լիցենզիաների մեջ փոփոխություններ կատարել, այդ թվում՝ տեխնիկական բնույթի:»:
Վերոշարադրյալ նորմերի բովանդակությունից բխում է, որ լիցենզիաները տրամադրվում են դրանցով սահմանված քանակով ապրանք ներմուծելու համար, լիցենզիաների գործողության ժամկետ է սահմանված 2025 թվականի հունիսի 15-ը ներառյալ և լիցենզիաների մեջ որևէ փոփոխություն, այդ թվում՝ տեխնիկական բնույթի, չի թույլատրվում, հետևաբար պարզ չէ հայտատուին հատկացված ծավալից հրաժարվելու հնարավորության նախատեսումը այն դեպքում, երբ նշված ծավալը սահմանված է լինելու լիցենզիայի մեջ, որն էլ փոփոխության ենթակա չէ:
Ուստի՝ Նախագիծը նշվածի համատեքստում ունի վերանայման ու պարզաբանման կարիք:
2. Նախագծի 1-ին կետի 1-ին ենթակետով նախատեսվում է Հավելված 1-ը լրացնել հետևյալ բովանդակությամբ նոր՝ 16.2-րդ կետով.
«16.2. Ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու համար հայտատուները 2025 թվականի մայիսի 12-ից մինչև մայիսի 16-ը լիազոր մարմին են ներկայացնում հայտ՝ սույն կարգի 19-րդ կետի պահանջներին համապատասխան:»:
Այս առումով, հարկ է նկատի ունենալ, որ Հավելված 1-ի 15-րդ կետով սահմանվում է, որ ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու համար արտաքին տնտեսական գործունեության մասնակիցները 2025 թվականի մարտի 1-ից մինչև մարտի 10-ը լիազոր մարմին են ներկայացնում հայտ` սույն կարգի 19-րդ կետի պահանջներին համապատասխան:
Իրավական նորմերի անհիմն կրկնությունից և ներքին հակասություններից խուսափելու նպատակով վերոնշյալ կարգավորումն ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, որի համաձայն.
«Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:»:
3. Նախագծի 1-ին կետի 1-ին ենթակետով նախատեսվում է Հավելված 1-ը լրացնել հետևյալ բովանդակությամբ նոր՝ 16․3-րդ կետով՝
«16.3. Սույն կարգի 16.1-ին կետի համաձայն՝ չբաշխված ներմուծման թույլատրելի ծավալը լիազոր մարմնի կողմից բաշխվում է`
1) պատմական գնորդների համար` սույն կարգի 8-րդ կետի պահանջներին համապատասխան.
2) արտաքին տնտեսական գործունեության այլ մասնակիցների միջև` հավասարաչափ, բայց ոչ ավելի, քան իր կողմից խնդրարկված ծավալը։»:
Այս առումով, հարկ է նկատի ունենալ, որ Հավելված 1-ի 14-րդ կետով սահմանվում է, որ արտաքին տնտեսական գործունեության այլ մասնակիցների միջև ներմուծման թույլատրելի ծավալը բաշխվում է համամասնորեն: Արտաքին տնտեսական գործունեության այլ մասնակիցների միջև ներմուծման թույլատրելի ծավալի բաշխումը յուրաքանչյուր մեկ մասնակցի մասով չպետք է գերազանցի արտաքին տնտեսական գործունեության այլ մասնակիցներին հասանելիք ներմուծման թույլատրելի ընդհանուր ծավալի 20 տոկոսը:
Հավելված 1-ի 16-րդ կետով սահմանվում է, որ չբաշխված ներմուծման թույլատրելի ծավալը լիազոր մարմնի կողմից բաշխվում է արտաքին տնտեսական գործունեության այլ մասնակիցների միջև` համամասնորեն, մինչև առկա չբաշխված ծավալի սպառումը։
Մինչդեռ, Նախագծին կից ներկայացված հիմնավորման մեջ բացակայում են վերոնշյալ կարգավորման վերաբերյալ հիմնավորումները, ուստի նշված մասով Նախագիծն ունի լրացուցիչ հիմնավորման կարիք:
4. Նախագծի 1-ին կետի 1-ին ենթակետով Հավելված 1-ում լրացվող 16.1-ին կետում առաջարկում ենք «ծավալից» բառից առաջ լրացնել «ներմուծման թույլատրելի» բառերը՝ նկատի ունենալով Հավելված 1-ի կարգավորումները:



	











Ընդունվել է






	






	


Չի ընդունվել է

[bookmark: _Hlk196214843]   Որոշման Հավելված 1-ի 3-րդ կետի 2-րդ և 3-րդ ենթակետերի,   6-րդ, 7-րդ, 27-րդ և 28-րդ կետերի առնչությամբ ներկայացված դիտարկումները առնչվում են այն գործընթացներին, երբ արտաքին տնտեսական գործունեության մասնակիցները դիմում են ՀՀ տարածք ներմուծվող սերուցքային կարագի ներմուծման մեկանգամյա կամ գլխավոր լիցենզիա ստանալու համար, իսկ նախագծով առաջարկվող կարգավորումը վերաբերում է վերջիններիս կողմից արդեն իսկ իրենց  լիցենզիայիով հատկացված ծավալից /ամբողջությամբ կամ մասնակի/ հրաժարվելու գործընթացին։
[bookmark: _Hlk196149127]   Նշենք, որ ՀՀ կառավարության 2024 թվականի դեկտեմբերի 19-ի N 2036-Ն որոշման հավելված 1-ի 31-րդ կետի 4) -րդ ենթակետի համաձայն՝ լիազոր մարմինը լիցենզիայի գործողությունը դադարեցնելու մասին որոշում կարող է կայացնել լիցենզավորված անձի դիմումի համաձայն։ Նախագծի 16․1-ին կետը խմբագրվել է հավելված 1-ի 31-րդ կետի 4) -րդ ենթակետին համապատասխան։ 


























Ընդունվել է մասնակի

   Նախագծի 16.2-րդ կետում նշված ժամկետները վերաբերում են   սույն կարգի 16․1-ի կետի հիմքով /հրաժարման/ ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու հայտերի ներկայացման ժամկետներին։ Նախագծի 16.2-րդ կետը լրացվել է  Սույն կարգի 16․1-ին կետի համաձայն բառերով։












Չի ընդունվել
  Որոշման հավելվածի 14-րդ կետի և 16-րդ կետի 2-րդ մասի պահանջներին համապատասխան՝ արտաքին տնտեսական գործունեության այլ մասնակիցների միջև ներմուծման թույլատրելի ծավալի բաշխման գործընթացներն արդեն իսկ իրականացված են, իսկ Նախագծի 16․3 կետի 2-րդ մասով նախատեսված դրույթը վերաբերում է   Սույն կարգի 16․1-ի կետի հիմքով /հրաժարման/ ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալի բաշխման իրականացմանը։


















Ընդունվել է




